«Административ хокук бозулар турында Татарстан Республикасы кодексына үзгәрешләр кертү турында» Татарстан Республикасы законы проектына
АҢЛАТМА

«Административ хокук бозулар турында Татарстан Республикасы кодексына үзгәрешләр кертү турында» Татарстан Республикасы законы проекты «Татарстан Республикасы территориясендә тонусны күтәрә торган алкогольсез (шул исәптән энергетик) эчемлекләр сатуга тыюлар һәм чикләүләр турында» Татарстан Республикасы законы проектын эшләүгә бәйле эшләнде, анда Россия Федерациясе субъектына «Балигъ булмаганнарга тонусны күтәрә торган алкогольсез (шул исәптән энергетик) эчемлекләр сатуны тыю турында һәм «Россия Федерациясе субъектларында гавами хакимият оештыруның төп принциплары турында» Федераль законның 44 статьясына үзгәреш кертү хакында» 2024 елның 8 августындагы 304-ФЗ номерлы Федераль закон белән бирелгән хокукны гамәлгә ашыру кысаларында Татарстан Республикасы территориясендә тонусны күтәрә торган алкогольсез (шул исәптән энергетик) эчемлекләр сатуга тыюлар һәм чикләүләр билгеләү тәкъдим ителә.
Закон проектында Административ хокук бозулар турында Татарстан Республикасы кодексына югарыда күрсәтелгән тыюларны һәм чикләүләрне үтәмәгән өчен гражданнарга өч меңнән алып биш мең сумга кадәр; вазыйфаи затларга утыз меңнән алып илле мең сумга кадәр; юридик затларга йөз меңнән алып йөз илле мең сумга кадәр штрафлар рәвешендә җаваплылык билгели торган 2.23 статья өстәү тәкъдим ителә. Административ хокук бозулар турындагы эшләрне ачу компетенциясен  Татарстан Республикасы Этил спирты, алкогольле продукция җитештерүгә, аларның әйләнешенә һәм сыйфатына дәүләт контролен тәэмин итү һәм кулланучыларның хокукларын яклау буенча дәүләт инспекциясе һәм аның территориаль органнары вазыйфаи затларына, ә күрсәтелгән эшләрне карау компетенциясен Татарстан Республикасы Этил спирты, алкогольле продукция җитештерүгә, аларның әйләнешенә һәм сыйфатына дәүләт контролен тәэмин итү һәм кулланучыларның хокукларын яклау буенча дәүләт инспекциясе җитәкчесенә, аның урынбасарларына, территориаль органнары башлыкларына беркетү тәкъдим ителә.
Әлеге законның үз көченә керү датасы итеп 2026 елның 1 сентябрен билгеләү тәкъдим ителә.
